
Stadfesting forsetans å skipulagsskrå fyrir sumarheimili templara, útgefin á 
venjulegan hátt ad mandatum af dómsmálaráðherra 8. apríl 1969. 

Skipulagsskráin er þannig: 

SKIPULAGSSKRÁ 

fyrir Sumarheimili templara. 

1. gr. 
Sumarheimili templara er stofnað af Umdæmisstúkunni nr. 1 í Góðtemplara- 

reglunni á Íslandi, samkvæmt fundarsamþykkt á haustþingi hennar 16. nóvember 
1941 og afsalsbréfi, dags. 24. marz 1942. 

2. gr. 
Sumarheimilið er sjálfseignarstofnun og starfar á vegum Umdæmisstúkunnar 

nr. 1 í Góðtemplarareglunni á Íslandi og Umdæmisráðs íslenzkra ungtemplara í um- 
dæmi Umdæmisstúkunnar nr. 1. 

3. gr. 
Tilgangur stofnunarinnar er að reka Sumarheimili fyrir templara og ungtempl- 

ara, stuðla að útilífi og fjallaferðum. Stofnunin leitast við að skapa aðstöðu til móta 
fyrir bindindismenn og reglusamt æskufólk. Með þessu vinni stofnunin gegn áfengis- 
nautn í landinu, eftir því sem við verður komið á hverjum tíma. 

Í því skyni ber stjórn stofnunarinnar að festa kaup á jörð eða landshluta, eða 
taka á leigu, þar sem skilyrði eru góð til útivistar, helzt bæði sumar og vetur og 
koma þar upp nauðsynlegum byggingum og skapa aðra þá aðstöðu til útilífs. 

Um Bindindismót skal gerður samningur milli stjórnar sumarheimilisins, fram- 
kvæmdanefndar umdæmisstúkunnar og stjórnar umdæmisráðs ungtemplara. 

4. gr. 
Stofnuninni voru í upphafi lagðar þessar eignir: 
a) Jörðin Kumbaravogur í Stokkseyrarhreppi með húsum öllum og öðrum 

mannvirkjum á jörðinni, svo og rekahlunnindum og öðru því, sem henni 
fylgir og fylgja ber, eins og umdæmisstúkan hefur eignazt hana samkvæmt 
afsali, með áhvílandi lánum. 

b) 1200 króna gjöf Húsfélags bindindismanna. 
c) 2850 króna gjöf frá góðtemplarastúkum í Reykjavík. 
d) 2880 króna framlag styrktarfélaga og aðrar gjafir frá sóðtemplurum. 

5. gr. 
Stjórn stofnunarinnar er í höndum 7 manna. Þeir eru kosnir á eftirfarandi hátt 

i byrjun febrúarmánaðar ár hvert: einn maður er skipaður af stórtemplar til tveggja 
ára i senn, þrír eru kosnir af framkvæmdanefnd Umdæmisstúkunnar nr. 1, og þrir 
kosnir af Umdæmisráði íslenzkra ungtemplara. Kosningu skal haga þannig: 1. árið 
ganga úr, eftir hlutkesti, einn maður frá umdæmisstúkunni og tveir menn frá ung- 
templurum, 2. árið tveir menn frá umdæmisstúkunni og einn frá ungtemplurum, 
og síðan á sama hátt eftir starfsaldri. Heimilt er að velja sömu menn til starfs- 
ins á ný. 

Tveir endurskoðendur og varamenn þeirra skulu kosnir þannig: einn aðalmaður 
og einn til vara á aðalfundi Umdæmisstúkunnar nr. 1, og einn aðalmaður og einn

til vara á aðalfundi Umdæmisråds islenzkra ungtemplara. Sömu aðilar og stjórn stofn- 

unarinnar geta ákveðið, að endurskoðun sé falin löggiltum endurskoðanda. Fer slík 

endurskoðun fram, ef einhver þessara aðila krefst þess. Þetta gildir þó aðeins fyrir 

eitt ár í senn. 

6. gr. 
Allir stjórnarmeðlimir svo og endurskoðendur, skulu vera góðir og gildir félagar 

í starfandi góðtemplarastúkum eða ungtemplarafélögum í umdæmi Umdæmisstúk- 

unnar nr. 1 og hafa verið það eigi skemur en tvö ár samfleytt. 
Nú verður sæti stjórnarmanns laust áður en starfstími hans er útrunninn og 

skal þá sá aðili, sem hafði valið hann til starfsins kjósa mann í hans stað og gildir 
sú kosning, sem eftir var af kjötíma hans. 

7. gr. 
Stjórnin annast rekstur stofnunarinnar með þeirri verkaskiptingu, sem segir Í 

skipulagsskrá þessari. Hún skal sjá um viðhald á eignum stofnunarinnar og góða 
umgengni um þær og gæta þess, að eignirnar séu hagnýttar og með þær farið í sam- 

ræmi við tilgang stofnunarinnar og þannig, að Góðtemplarareglunni og íslenzkum 

ungtemplurum sé samboðið. 

8. gr. 
Stjórnin kýs sér formann, varaformann, ritara og gjaldkera. Ritari heldur ná- 

kvæma bók yfir allt það, sem gerist á stjórnarfundum, svo og um annað það utan 

funda, sem máli getur skipt. Hann annast allar bréfaskriftir, heldur öllum bréfum, 

skjölum og skilríkjum saman og varðveitir, og skilar því síðan að starfslíma loknum 

í hendur eftirmanns síns. 
Gjaldkeri hefur með höndum fjárreiður stofnunarinnar. Hann skal geyma 

sjóðinn í banka með ríkisábyrgð. Hann færir reikninga stofnunarinnar til bókar, 

og skilar nákvæmu yfirliti yfir tekjur og gjöld og efnahag stofnunarinnar i hver 

árslok til stjórnarinnar. 

9. gr. 
Stjórnin skal leggja starfsskýrslu sína og endurskoða reikninga, svo og starfs- 

áætlun næsta árs fyrir framkvæmdanefnd Umdæmisstúkunnar nr. 1 og stjórn Um- 
dæmisráðs íslenzkra ungtemplara eigi síðar en fyrir janúarlok ár hvert. 

10. gr. 
Stjórnin getur ráðið framkvæmdastjóra að stofnuninni og annað starfsfólk, 

sem með þarf, að svo miklu leyti, sem framkvæmdastjóra hefur ekki verið falin 
ráðning þess. Allir starfsmenn stofnunarinnar skulu vera góðtemplarar eða ung- 

templarar. 
11. gr. 

Fé stofnunarinnar má aðeins nota samkvæmt hlutverki hennar, samanber 3, 

gr., og má aldrei binda eignir hennar veðböndum eða öðrum höftum, sem óviðkom- 

andi eru tilgangi hennar. Eigi má heldur selja fasteignir stofnunarinnar, binda 

þær veðböndum, né kaupa slíkar eignir, er leggjast til stofnunarinnar, nema meiri 

hluti stjórnarinnar samþykki á tveim fundum í röð, og enn fremur framkvæmda- 
nefnd umdæmisstúkunnar og stjórn umdæmisráðs ungtemplara. 

12. gr. 
Fari svo að Góðtemplarareglan á Íslandi eða íslenzkir ungtemplarar hætti að 

starfa um lengri eða skemmri tíma, skal sá aðili sem eftir starfar hafa með höndum 

stjórn stofnunarinnar. En jafnskjótt og sá aðili sem frá hvarf, byrjar starf að nýju, 
skal honum afhentur sinn hlutur í stofnuninni til umráða. 

Hætti Góðtemplarareglan og islenzkir ungtemplarar að starfa á Íslandi, þá råd- 
stafar umboðsmaður Hástúku I. O. G. T. í samráði við ríkisstjórn Íslands rekstri 
stofnunarinnar í þágu bindindisstarfs í landinu, en jafnskjótt og framangreindir að- 
ilar, annar eða báðir, hefja starf á ný, skal þeim afhent stofnunin aftur til umráða. 

13. gr. 
Skipulagsskrá þessi verður ekki breytt nema a. m. k. % hluti atkvæða í fram- 

kvæmdanefnd Umdæmisstúkunnar nr. 1 og stjórn Umdæmisráðs iíslenzkra ung- 
templara hvors um sig séu með breytingunni, og Stórtemplarar samþykki. Þá þarf 
og samþykki ríkisvaldsins til þess að breytingin öðlist gildi. 

14. gr. 
Með skipulagsskrá þessari er úr gildi numin skipulagsskrá fyrir sumarheimili 

templara, nr. 228 9. okt. 1964 (Stj.tíð. B, bls. 363—-365). 

15. gr. 
Að fengnu samþykki stórtemplars skal leita staðfestingar forseta Íslands á 

skipulagsskrá þessari. 

Þannig samþykkt með öllum atkvæðum á fundi í framkvæmdanefnd Umdæmis- 

stúkunnar nr. 1 hinn 3. febrúar 1969. 

F. h. framkvæmdanefndarinnar 

Ólafur Jónsson, Halldór Sigurgeirsson, 
umdæmistemplar. umdæmisritari. 

Er samþykkur framanritaðri skipulagsskrá. 

Ólafur Þ. Kristjánsson, 
stórtemplar. 

Nr. 99. i 8. april 1969. 
AUGLYSING 

um breyting å gjaldskrå fyrir Vatnsveitu Vestmannaeyja nr. 174/1968. 

1. gr. 
3. gr. gjaldskrårinnar orðist svo: 
Vatnsskattur, samkvæmt 1. og 2. gr., skal innheimtast mánaðarlega, að einum. 

tólfta hluta hverju sinni, með notkunargjöldum. 

Gjaldskrárbreyting þessi, sem samin er og samþykkt af bæjarstjórn Vestmanna- 
eyja, staðfestist hér með samkvæmt vatnalögum nr. 15 20. júní 1923, til þess að 
öðlast gildi þegar í stað og birtist til eftirbreytni öllum þeim, sem hlut eiga að máli. 

Félagsmálaráðuneytið, 8. apríl 1969. 

F. h.r. 

Hjálmar Vilhjálmsson. nn 

Hallgrímur Dalberg.


